
হেন শুনি মহামায়া  শতগুণে ভৈল দয়া

 ঊষাক বুলিলা হেন বানী।

স্বৰূপ কহিলো কথা  নুহি মোৰ বাণী বৃথা

 সুমৰি থাকিবা মনে গুণি॥

বৈশাখ মাসত আসি  তিথি শুক্লা দ্বাদশী

 সেহি নিশা দেখিবা সপোন।

সুন্দৰ পুৰুষে আসি  আলিঙ্গিবে হাসি হাসি

 তোৰ স্বামী হৈব সেহি জন॥

চিত্ৰলেখা ৰঙ্গে পাছে  শঙ্কৰৰ গৈলা কাষে

 স্তুতি নতি কৰিলা বিস্তৰ।

তুষ্ট হুয়া শূলপাণি  বুলিলন্ত প্ৰিয় বাণী

 বাঞ্ছিত লৈয়োক আবে বৰ॥

শুনি কৰযোৰ কৰি  চিত্ৰলেখা পদে পৰি

 নমি বোলে দেৱ বিশ্বেশ্বৰ।

সুৰাসুৰ নৰ যত  আছে চৈধ্য ভুবনত

 ৰূপগুণ জানিবো সবাৰ॥

ৰঙ্গে বুলিলেক হৰ  দিলো তোক এহি বৰ

 হৰগৌৰী ভৈল অন্তৰ্দ্ধান।

বৰ পায়া ৰঙ্গ ভাৱে  দুয়ো সখী নম্ৰভাবে

 গৈলা চলি আপোনাৰ স্থান॥

		 এই পৃষ্ঠাটো শেষবাৰৰ কাৰণে ২৯ নৱেম্বৰ ২০২২ তাৰিখে ০৯:২৫ বজাত সলনি কৰা হৈছিল।
	লিখনিসমূহ ক্ৰিয়েটিভ কমন্স এট্ৰিবিউশ্যন/শ্বেয়াৰ-এলাইক অনুজ্ঞাপত্ৰৰ আওতাভুক্ত;
ইয়াৰ লগত অন্য পদো প্ৰযোজ্য হ’ব পাৰে।
ব্যৱহাৰৰ চৰ্তাৱলীত বিস্তাৰিত ভাবে চাওক।

